
ZIURTATZEN DUT: Udal honen Tokiko Gobernu Batzarrak, 2011ko otsailaren
22an, beste batzuen artean ondorengo Akordioa hartu zuela:

“OIARTZUNGO UDALAREN PIKOKARATE IZENEKO 2036.1
ZENBAKIA DUEN HERRI ONURAKO MENDIKO 105 ETA 113 UNADETAN
EGUR USTIAKETA ERABATEKO MOZKETA BIDEZ KONTRATATZEKO
ESLEIPEN PROPOSAMENA.

Oiartzungo Udalaren Pikokarate izeneko 2036.1 zenbakia duen herri onurako
mendiko 105 eta 113 unadetan egur ustiaketa erabateko mozketa bidez kontratatzeari
buruz Administrazio Orokorreko Teknikariak egindako txostena ikusirik, aho batez
berau onartzea erabaki da, honela dio:

“AURRETIAZKO GAIA.- Kontratu honen gai den espedienteari 2010eko
abenduaren lean Oiartzungo Udal Osoak hasiera eman zion, kontratazio organo bezala,
baina eskumena Tokiko Gobernu Batzarrarena da, bai espedienteari hasiera emateko bai
esleipena egiteko, kontratuaren zenbatekoa aintzat hartuta. ‘

Halere, Tokiko Gobernu Batzarraren kide guztiak Udal Osoarenak dira ere, eta
espedienteari hasiera emateko aipatutako erabakia aho batez hartu zuen Udal Osoak.
Hori dela eta, akatsa jaso zueneko erabakia boliozkotu egingo da eta kontratu honen
esleipena, dagokion bezala, Tokiko Gobernu Batzarrak egingo du, aipatutako datatik
atzeranzko balioaz.

BEREZ TXOSTEN HONEN GAIARI DAGOKIONEAN, 2011ko otsailaren
15eko Oiartzungo Alkatearen 100 zk.ko Dekretu bidez Oiartzungo Pikokarate mendiko
egur ustiapena kontratatzeko prozeduran proposamenik onuragarriena CENTRAL
FORESTAL S.A. enpresarena dela erabaki da.

Sektore Publikoaren Kontratazioa arautzen duen 2007ko urriaren 30eko 30/2007
Legearen 135.2 artikuluarekin adostasunean hamar egun balioduneko epea eman zaio
behin-betiko bermea eratzeko eta eratu duela egiaztatzeko eta tasak eta publizitate
gastuak ordaindu eta egin duela egiaztatzeko, eta hala egin du CENTRAL
FORESTALek.

Horiek aurkeztuta, Legearen 135.3 artikuluaren arabera errekerimendua bete eta
hurrengo bost egun baliodunen barruan egingo da esleipena.

Beraz, Tokiko Gobernu Batzarrari PROPOSATZEN ZAIO:

1.- Lizitazioa onartu eta 2010eko abenduaren leko Oiartzungo Udal Osoaren
erabakia baliozkotzea, atzeranzko balioaz.

2.- 6.875,00 Euroko bermea jarrita, 132,48 Euroko publizitate gastuak
ordainduta eta Gipuzkoako Foru Aldundiari tasak ordainduta, “Oiartzungo Udalaren
PIKOKARATE izeneko 2.063.1 zenbakia duen herri onurako mendiko 105 eta 113
unadetan egur ustiaketa kontratua erabateko mozketa bidez” CENTRAL FORESTAL

S.A.ri esleitzea, 137.500,00 Euroko prezioan gehi 24.750,00 Euroko BEZa, 12 hilabeteko
egikaritze epeaz.

3.- Kontratuaren formalizazioa esleipena jakinarazten denetik hurrengo hamabost
egun baliodunetan egingo da.

4.- Ebazpen hau jakinaraztea eta kontratatzailaren profilean argitaratzea.”

Eta horrela jasota gera dadin ematen dut ziurtagiri hau, azaroaren 28ko
2.568/1.986 Errege Dekretuaren 206 artikuluaren arabera, Alkate Jaunaren agindu eta
oniritziarekin batera, Oiartzunen, bi mila eta hamaikako otsailaren hogei eta hiruan.

